
ABSTRAK 

 

Kajian ini bertujuan untuk menilai kesan pembelajaran berasaskan simulasi dengan 

pelbagai strategi Multimedia Instructional Message (MIM) terhadap prestasi dan 

bebanan kognitif pelajar yang berbeza pengetahuan sedia ada dan tahap gaya 

pembelajaran visual. Penilaian dilakukan melalui ujian pos, soal-selidik gaya 

pembelajaran Felder-Silverman dan ujian bebanan kognitif NASA TLX. Manakala, 

tiga strategi MIM ialah imej statik bercetak (ISB), imej statik paparan komputer (ISD) 

dan imej dinamik dalam bentuk animasi (IDA). Reka bentuk kajian berbentuk 

eksperimen kuasi dan data kajian dianalisis melalui pendekatan kuantitatif dengan 

ujian statistik ANCOVA, ANOVA dan regresi digunakan untuk menjawab persoalan-

persoalan kajian. Seramai 293 orang pelajar semester 3 kursus Diploma Teknologi 

Komputer dan kursus Diploma Teknologi Maklumat (Rangkaian) dari tiga buah 

politeknik dipilih sebagai sampel kajian. Dapatan kajian menunjukkan wujud 

perbezaan yang signifikan dari segi prestasi dan bebanan kognitif  pelajar yang 

berbeza pengetahuan sedia ada dan tahap kecenderungan gaya pembelajaran visual 

terhadap pelbagai strategi MIM. Namun, kajian ini mendapati bebanan kognitif tidak 

mempunyai hubungan sebagai mediator yang signifikan dalam menentukan 

pencapaian pelajar yang menerima pelbagai strategi MIM. Implikasi daripada kajian 

ini menunjukkan strategi ISB didapati mampu meningkatan prestasi pembelajaran 

berasaskan simulasi, terutamanya bagi kandungan berbentuk abstrak bagi pelajar 

novis dan pelajar berpengetahuan serta pelajar gaya pembelajaran visual sederhana 

dan gaya pembelajaran visual tinggi. Sehubungan itu, kajian ini mencadangkan 

strategi ISB sesuai digunakan dalam merancang strategi MIM bagi pembelajaran 

berasaskan simulasi. 

THE EFFECTS OF SIMULATION AIDED LEARNING WITH VARIOUS 

MULTIMEDIA INSTRUCTIONAL MESSAGE STRATEGIES ON 

STUDENTS’ ACHIVEMENT AND COGNITIVE LOAD 

 

ABSTRACT 

 

The aim of this study was to examine the effects of simulation aided learning with 

various Multimedia Instructional Message (MIM) strategies on achievement and 

cognitive load of students with different prior knowledge and level of visual learning 

style. The instruments used to measure the learning outcomes were post-test, ILS 

Felder-Silverman learning style questionnaire and NASA TLX cognitive load test. 

Meanwhile, the three MIM strategies were static printed images, static computer 

display images and dynamic images in animated form. The research design was in 

quasi-experimental form and the research data were analyzed quantitatively with 

ANCOVA, ANOVA and the regression statistical tests to answer the research 

questions. The sample sizes of 293 semester 2 students pursuing the Diploma in 

Computer Technology and Diploma in Information Technology (Networking) from 

three polytechnics were involved in the study. The research findings indicated 

significant differences in achievement and cognitive load of students with different 

prior knowledge and visual learning style on learning with various MIM strategies. 

Thus, the study found no significant mediating effect of cognitive load in determining 

students’ achievement that undergoes different MIM strategies. The implication of 

this study showed that the use of static printed images strategy for simulation-aided 

learning, specifically in learning abstract contents would improve the achievement of  

both novice and knowledgeable students and intermediate visual learning style and 

high visual learning style students. Therefore, this study recommends the use of static 

printed images in planning MIM strategies for simulation aided learning. 

PENDAHULUAN 

 

 

 

1.1 Pengenalan 

 

Simulasi merupakan alat bantu penyampaian isi pelajaran yang berkesan dalam proses 

pengajaran dan pembelajaran, dan ianya kini telah dan boleh diaplikasikan dalam 

pelbagai aspek bidang pendidikan (Barton & Maharg, 2007; Buchanan, 2001; Ker & 

Bradley, 2010; Lane, Slavin, & Ziv, 2001). Simulasi berupaya melibatkan interaksi 

dengan isi pembelajaran dalam situasi maya atau realiti sebenar (Baek, 2009; Barton 

& Maharg, 2007; Lane et al., 2001). Ia juga dikenali sebagai program yang direka 

bentuk bagi memodelkan sesuatu fenomena atau aktiviti untuk membolehkan pelajar 

berinteraksi dengannya, dan kebiasaannya pelajar mempunyai peranan aktif dalam 

menerokai sesuatu simulasi (Khadijah, Rosilah, & Zulkarnain, 2011; Rieber, 2005). 

Ciri-ciri menarik dalam simulasi ialah keupayaannya mengintegrasikan pelbagai 

media seperti teks, gambar, audio, animasi dan video, sekali gus menghasilkan suatu 

alat bantu penyampaian isi pelajaran yang mampu menarik minat pelajar (Gropelli, 

2010; Kettanurak, Ramamurthy, & Haseman, 2001). Penggunaan simulasi secara 

efektif mampu memberikan kesan yang signifikan dalam meningkatkan pembelajaran, 

meningkatkan motivasi pelajar untuk belajar, peluang berinteraksi sesama pelajar 

serta menjalankan eksperimen (Gee, 2003; Gropelli, 2010; Mayer, 2005b; Moreno, 

Mayer, Spires, & Lester, 2001). Kini, terdapat peningkatan dari sudut permintaan 

bahan pembelajaran berbantukan simulasi disebabkan kelebihan dan keupayaannya 

menarik perhatian serta minat pelajar untuk belajar (Nicolas, Romeo, & Guerrero, 

2014). Malah, pencapaian pelajar yang menerima strategi penyampaian berbantu 

simulasi adalah lebih baik berbanding pelajar yang hanya menerima strategi 

penyampaian secara bersemuka (Bayrak, 2008; Buchanan, 2001; Nicolas et al., 2014). 

 

Kajian yang dilakukan oleh UK Learning and Skills Development Agency 

menunjukkan bahawa simulasi memberi kesan positif bukan sekadar terhadap 

peningkatan pengetahuan malah juga meliputi aspek motivasi, pembelajaran 

kolaboratif, meningkatkan aras ketekalan pelajar dan keupayaannya menjangkau 

kumpulan pelajar yang mempunyai gaya pembelajaran berbeza (Freitas & Levene, 

2004). Penggunaan simulasi terbukti berupaya bertindak sebagai pemangkin dalam 

meningkatkan proses penyampaian yang berkesan (Akilli, 2007), merangsang 

pembelajaran aktif (Dori & Belcher, 2005) malah dibuktikan juga mampu 




